
РЕСПИРАТОРЕН СИНДРОМ НА БЛИСКИОТ ИСТОК - КОРОНА ВИРУС (MERS-COV)
Во текот на месец мај 2014 година, пријавени се 243 нови лабораториски потврдени случаи (35,1% од случаите) со што вкупната бројка достигна 693, од кои 219 завршиле со смртен исход (леталитет од 31,6%).
На Блискиот Исток, досега во Саудиска Арабија се пријавени 568 случаи од кои 189 завршиле со смртен исход. Во Обединетите Арапски Емирати пријавени се 70 случаи (9 со смртен исход), во Јордан – 17 случаи, 5 со смртен исход, во Оман два случаи (2 смртни), во Кувајт 3 случаи (1 со смртен исход), во Катар се пријавени 7 случаи (4 со смртен исход), во Египет (1 потврден), во Јемен – 1 потврден и смртен случај, во Иран (2 потврдени, 1 смртен) и во Либан – 1 потврден случај.

Во Европа, пријавени се 12 случаи: во Велика Британија (4 потврдени, 3 со смртен исход), Франција (2 потврдени, 1 смртен исход), Германија (2 потврдени, 1 со смртен исход), Италија (1 потврден), Грција (1 потврден) и во Холандија (2 потврдени). 

Во Африка, пријавени се 3 потврдени случаи и 1 смртен исход во Тунис и 2 потврдени случаи во Алжир; во Азија, досега пријавени се 2 случаи, во Малезија (1 потврден, 1 смртен исход) и на Филипини (1 потврден), а во Америка, пријавени се два случаи во САД. 
Во Франција, Тунис и Велика Британија забележана е локална трансмисија меѓу пациентите кои не биле на Блискиот Исток, но биле во близок контакт со лабораториски потврдени или веројатни случаи. Трансмисија од човек на човек се случила и меѓу блиски контакти и во здравствени установи.
На 11.05.2014 година, во САД е регистриран и втор случај на импортиран MERS-CoV, а во периодот од 13-15.05.2014 година, Националниот Институт за јавно здравје на Холандија пријави два случаи, еден импортиран и еден негов контакт со кој патувал заедно.
Во текот на месец април, 4 земји регистрирале импортиран случај од Арабискиот Полуостров – Филипини, Грција, Малезија и Египет, додека во месец мај, две земји (САД и Холандија) регистрирале импортирани случаи.
Едногрбите камили се веројатни домаќини на вирусот и многу од примарните случаи пријавиле директна или индиректна експозиција на камили. Речиси сите неодамнешно пријавени секундарни случаи, од кои многумина се асимптоматски или имаат само благи симптоми, се стекнати во здравствените установи. Оттаму е континуираниот ризик за пренос на вирусот во Европа по експозиција на Блискиот Исток па затоа меѓународниот надзор е од суштинско значење. 

Ризикот од секундарната трансмисија во ЕУ и понатаму останува низок и може дополнително да се намали со скрининг на експонираните лица и лицата кои биле во контакт со нив, а кои имаат респираторни симптоми, како и употребата на строги мерки за спречување и контрола на инфекции.
ECDC ја истакнува одлуката на Маргарет Чан, генерален директор на СЗО, на 14.05.2014 да не ја прогласи епидемијата на MERS-CoV за јавно-здравствена вонредна ситуација од меѓународно значење (PHEIC), бидејќи сé уште не се исполнети условите. Оваа одлука е врз основа на советите од Комитетот на СЗО за итни случаи под меѓународните здравствени регулативи за MERS-CoV. 
Сепак комитетот посочи дека, врз основа на сегашните информации, "сериозноста на ситуацијата се зголеми во однос на јавно-здравството влијание, но дека не постои доказ за одржлив пренос од човек на човек."
ECDC објави ажурурани епидемиолошки податоци на 16.05.2014 година и брза проценка на ризикот на 25.04.2014 година.

Слика 1: Случаи на MERS-CoV, од 03.2012 до 31.05.2014 (извор ЕCDC)

Графикон 1: Дистрибуција на потврдените случаи по месец и претпоставено место на почеток на инфекцијата (n=693*) во периодот од март 2013 до крајот на мај 2014 година (извор ЕCDC)
Графикон 2: Дистрибуција на потврдените случаи по пол и возрасна група (n=623*) во периодот од март 2013 до крајот на мај 2014 година (извор ЕCDC)

Извор:   
Communicable Disease Threats Report CDTR, Week 19, 04-10 May 2014

Communicable Disease Threats Report CDTR, Week 20, 11-17 May 2014

Communicable Disease Threats Report CDTR, Week 21, 18-24 May 2014

Communicable Disease Threats Report CDTR, Week 22, 25-31 May 2014
(Неавторизиран превод од стана на Секторот за контрола и превенција на заразни болести, ИЈЗ)
11.06.2013


